
7 Junie 2026 
 
 

Bedieningstema vir 2026: 
GKPO saam met God op pad... 

 
 

Hier is die boodskappe van God aan ons soos 
wat ons terugkyk op die pad saam met Hom:  
  
1. Gen. 12 (Roeping en verbond met 
Abraham) 
God roep ons tot ‘n nuwe begin en hierdie 
roeping vra van ons volkome 
gehoorsaamheid en volle vertroue. 
 
2. Eks. 1 (Verdrukking van die volk in Egipte) 
Kyk mooi, sien raak en skep moed! God 
vervul altyd sy beloftes aan ons op die reispad 
- selfs as die pad vreemd/onseker raak. 
 
3. Eks. 2: 1 - 3 (Geboorte van Moses en 
kindermoord in Egipte) 
Tree met daadwerklike geloof op as God se 
pad moeilik en onseker word. 
 
4. Eks. 3: 1 - 3 (Die roeping van Moses by die 
brandende bos) 
Die heilige God heilig my sodat ek saam met 
Hom op pad kan wees. 
 
5. Eks. 12 (10de plaag en Paasfees en 
vertrek uit Egipte) 
Leef elke dag as nuwe mense wat saam met 
God op reis is. 
 

6. Eks. 13 en 14 (Die deurtog deur die 
Rietsee) 
God verander ons doodloopstraat in ‘n 
uitweg - moenie bang wees nie, vertrou op 
die Here. 
 
7. Eks. 19 (Eerste ontmoeting by die berg 
Horeb - verbondsluiting) 
God het jou gered en jou sy kosbare eiendom 
gemaak! Hy vra van jou ‘n antwoord met 
gehoorsaamheid. (Belydenisaflegging) 
 
8. Eks. 24 (Steeds by die berg: 
Verbondsbevestiging en gemeenskap met 
God) 
Kyk by die ete saam met God na die tekens 
van sy genadeverbond en glo! (Nagmaal) 
 
9. Eks. 32. Terwyl ons sonde ons verhouding 
met God verbreek, stuur Hy in genade ‘n 
Middelaar om versoening te bewerk. 
 
10. Eks. 33. Ons Middelaar verseker vir ons 
gebroke mense ‘n lewe en toekoms saam 
met God.  
 
11. Eksodus 34: Die Here is….! Dankie Here 
dat U is Wie U is! 

09:30 OGGENDEREDIENS: Ds. Piet  
 

Ons het verlede Sondag begin om die 
aangrypende selfopenbaring van die Here 
aan Moses in Eks. 34 te verklaar. God wat 
Homself kragtig met drie Name bekend stel 
en wat agt woorde gebruik om sy  karakter- of 
wesenseienskappe aan Moses voor te hou. 
Ons het gekyk na die betekenis van die eerste 
4 woorde wat God gebruik om Homself te 
beskryf naamlik genadige, barmhartige, 
geduldige en vol troue liefde.  
 
Vanoggend kyk ons na die volgende vier 
woorde (waarheid, handhaaf troue liefde, 
vergewe en spreek niemand vry nie)! Mag die 
selfopenbaring van die Here steeds 
voortgaan om ons te oorweldig.  
 
Tema: Die Here is….. en daarom kan ons met 
Hom op pad wees.   
  
Lofsang ter voorbereiding van die 
erediens 
Ps. 9 - 1: 1,7,9,10; Ps. 112 - 2: 1,2,3;  
 
God en ons ontmoet mekaar 
Intreelied Ps. 43 - 2: 1; Votum; Seën; Loflied 
Ps. 138 - 1: 1,3;  Geloofsbelydenis: 12 Artikels 
  
Ons verootmoedig ons voor God 
Wet uit Romeine 12: 9 - 21;  Sing  
Ps. 130 - 3: 1,2; Gebed  
  
God bedien aan ons sy Woord en ons 
ontvang dit aktief in geloof 
Skriflesing: Eksodus 34: 1 - 12;  
Teksverse: Eksodus 34: 5 - 7; 
Sing Ps. 89 - 2: 1,9; (kinders gaan na hulle 
bediening); Woordverkondiging. 
  
Ons antwoord op die Woordbediening 
Gebed; Diens van Barmhartigheid (Diakonie - 
Groot boks en Emeritusfonds - Klein boks); 
Sing Ps. 107 - 1: 1,3; Seën; Amenlied:  
Sb. 13-2. 

 

17:00 AANDEREDIENS: Ds. Daan 

Tema: Deur die Gees lig vir die wêreld. 
  

Lofsang ter voorbereiding van die 
erediens 
Ps. 33-1: 5,6 
 
God en ons ontmoet mekaar 
Intreelied: Lied 163; Votum; Seën; Loflied: 
Ps. 66-1: 7;  Gebed 
  
God bedien aan ons sy Woord en ons 
ontvang dit aktief in geloof 
Skriflesing: Sagaria 4:1-14;  
Teksverse: Sagaria 4:6 
Sing: Lied 434: 1,2,3; Woordverkondiging. 
  
Ons antwoord op die Woordbediening 
Gebed; Sing: Lied 205: 1,2; Liefdegawe 
(Diakonie - Groot boks en Emeritusfonds - 
Klein boks); Seën; Amenlied: Sb. 13-3. 
 

 
GEBEDSRIGLYN  

 
Onse Vader, 

As gemeente buig ons voor U, verstom voor 
die grootheid van U Naam. Soos U destyds 
in ’n wolk na Moses afgekom het, bid ons 

dat U teenwoordigheid vandag vir ons 
tasbaar sal wees. Ons roep U Naam aan: 

die Here, die warmhartige en genadige God, 
lankmoedig en vol liefde. 

Here, ons prys U omdat U die waarheid self 
is. U Woord staan vas, en U wese verander 
nooit. Dankie vir U troue liefde van geslag 
tot geslag—’n liefde wat sterker is as ons 

foute en wat ons vandag nog omvou. 

Ons bely ons skiet tekort voor U. Dankie dat 
U ’n God is wat oortreding en sonde 

vergewe wanneer ons na U draai. Maar 
Here, herinner ons vandag ook aan U 
heiligheid. Ons weet U is regverdig en 

spreek niemand vry nie wat doelbewus in 

die sonde bly leef nie; U neem sonde ernstig 
op omdat U heilig is. 

Laat hierdie erediens ons herinner aan die 
fyn balans van U karakter: U oneindige 

genade en U diepe regverdigheid. Mag ons 
U met ontsag, maar ook met vrymoedigheid 

en diep dankbaarheid aanbid. 

In die Naam van Jesus Christus, ons 
Verlosser. Amen 

 

MEELEWING 

● Dirk Bloem se moeder is Sondagaand 
oorlede. Ons bid hom en Christa en hulle 
familie die troos van die Here toe. 

● Rieëtte Venter se operasie om die 
gebreekte been in die elmboog te herstel, 
het goed afgeloop.   

● Chris Storm het benewens ernstige newe-
effekte van die chemoterapie hierdie 
week ook nog ‘n niersteen ontwikkel. Hy 
was opgeneem in Medikliniek maar weer 
ontslaan om eerskomende Dinsdag die 
niersteen te kan verwyder.  

● Roelf Kleynhans word Maandag 
geopereer en ons vertrou alles sal goed 
gaan.  

● Engela van Rooyen is in Medikliniek 
opgeneem vir toetse en behandeling.  

● Cindy du Plessis het ook vinnnig ‘n draai 
in die hospitaal gemaak vir behandeling.  

● Susan Lourens se broer is baie ernstig 
siek aan kanker en ons dra hulle op aan 
die Here. 

● Kitty Kruger was in die hospitaal 
opgeneem vir behandeling maar sterk 
nou tuis aan.   

 
ONS BID DIE HERE OM GENESING EN 
UITKOMS VIR AL ONS LIDMATE WAT 

DEUR SIEKTE EN BEPROEWING GAAN.  
 
 
 

ONS VRA VOORBIDDING VIR DIE 
VOLGENDE LIDMATE WAT SUKKEL MET 

VOLGEHOUE SIEKTE OF SWAK 
GESONDHEID 

 

Estette Bredenkamp, Kitty Kruger, Bettie 
Niemand, Rita Schutte, Elma Leijenaar, 
Emily Hefer, Jaap van der Walt, Evelyn 
Schutte en Chris Storm. 
 
 

ONS VERWELKOM 
Pieter en Corné Coetzee met Maré en Suné. 
Hulle sluit met attestaat by ons aan vanaf GK 
Vryburg en woon op Plaas Oudedorp, Groep 
33. 
 

BAIE GELUK 
Johan en Hannatjie du Preez het ‘n agter-
kleinkind ryker geword!  
 
 

BEDIENINGE VAN HIERDIE WEEK   
 
Vandag  
09:00 Gebedsgroep 
09:30 Oggenderediens 
          Kleuterbediening en  
          Gr. 1-4 Kinderbegeleiding 
          Katkisasie, les 15 
          Koffie en Tee 
17:00 Aanddiens 
18:00 Ouderlingevergadering 
 
Maandag 
17:00 Diakonie DB 
18:00 VIDA kommissie vergader 
 
Dinsdag 
17:00 Eiendommedg. 
 
Woensdag 
17:45 Bybelstudie: Studente en jong  
          werkendes    

AFKONDIGINGS 
 

● Liefdegawes vandag: Diakonie (Groot 
boks) en Emeritusfonds (Klein boks),  
Zapper-betaalmetode beskikbaar.  

● Gawes volgende Sondag by die deure vir 
die Teol. Studentekas. 

● Diensbeurt: Groep 34 en 35. 
 

 
BELANGRIKE 

TOERUSTINGSGELEENTHEID VIR 
OUERS:  

DIE DIGITALE IMPAK OP KINDERS EN 
JONGMENSE  

- PRAKTIESE EN PASTORALE RIGLYNE 
 
Woensdag 10 Junie 2026 - Zoom aanbieding. 
09:00 tot 13:00 
Prof. Wentzel Coetzer 
 
Die ontwikkeling van die Internet en die 
positiewe bydrae wat dit kan lewer op 
verskillende terreine is fenomenaal – tog is 
die moontlike negatiewe invloed ook 
oorweldigend. Dit kan olie op die vuur wees 
van reeds bestaande verslawings of 
verkeerde lewenstyl keuses en sodoende 
ontwikkel tot ‘n vernietigende invloed met 
dieselfde krag as ‘n tsunami. 
 
Veral sedert 2012 was daar volgens Prof. 
Jonathan Haidt, ŉ kundige op die terrein van 
die sosiale sielkunde, ŉ massiewe toename 
van geestesprobleme onder jongmense. 
Hospitaal opnames as gevolg van 
selfbesering het met 62% toegeneem onder 
ouer tiener meisies, en met 'n skokkende 
189% onder meisies tussen 10 en 14 jaar. Die 
selfdoodsyfer onder hierdie jong groep het 
ook meer as verdubbel. Haidt wat  wys ook op 
'n beduidende korrelasie (0.2) tussen sosiale 
media-gebruik en depressie, spesifiek by 
meisies. 
 
 

Verder is die toenemende tendens die 
afgelope aantal jare in talle lande om 
strenger maatreëls deur middel van 
wetgewing te formuleer ter beskerming van 
die geestes-toestand van kinders en 
jongmense – hiermee saam ook al strenger 
maatreëls om oormatige gebruik van 
elektroniese toestelle in skole aan bande te 
lê. 
 
Teen bovermelde agtergrond sal daar in 
hierdie kursus ten slotte ook gefokus word op 
ŉ aantal praktiese en pastorale riglyne aan 
almal wat betrokke is by die begeleiding van 
kinders en jongmense met betrekking tot die 
digitale wêreld. 

 
Daar is koste verbond aan die kursus. 
Enige een wat belangstel, kan by ds. Piet 
verdere inligting kry om in te skryf. Ouers 
kan inskryf en die skakel kry om dan later 
die kursus op eie tyd te volg. Daar is ook 
‘n boek beskikbaar. 
 

VERJAARSDAE 
 

Baie geluk aan almal wat DV hierdie week 
verjaar! 

 
Sondag, 7 Junie 
Sr Rachel Schlebusch 
Br Jaap vd Walt * 
Jsr Laurin v Zyl 
 
Dinsdag, 9 Junie 
Br Hanrè Delport 
 
Woensdag, 10 Junie 
Jbr Johan Storm 
 
Vrydag, 12 Junie 
Br Pieter Minne * 
Sr Ans Viljoen * 
 
Saterdag, 13 Junie 
Jsr Amber vd Walt 

DANKBAARHEIDSFEES / 50 (55) JAAR 
BESTAANSVIERING 

 
 

GKSA-NUUS 
 
Beroep ontvang 
Ds. LP (Leon) van Jaarsveld van GK 
Brakpan na GK Wolmaransstad. 
 
Beroep nie aanvaar nie 
Ds. EA (Erasmus) Venter van GK 
Buffeldoorns na GK Venterstad. 
 
Oorlede 
Met leedwese word bekend gemaak dat ds 
PGW (Pieter) de Beer, emerituspredikant 
van GK Rustenburg, op 30 Mei 2026 oorlede 
is. 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ALGEMENE INLIGTING 
BETALINGS OP VERSKILLENDE 

REKENINGE 
(ONTHOU OM ALTYD AAN TE DUI 

WAARVOOR DIE BETALING GAAN) 
Die Diakonie, Kerkraad en Susters het nou elk 
hul eie QR-Kodes om te gebruik.  
Die Diakonie en Kerkraad se ABSA- rekeninge 
gebruik die “Zapper”-app wat afgelaai word op 
jou selfoon om hierdie QR-simbole te kan 
skandeer en jou betalings te maak.  
Die Susters se FNB-rekening is aan die “Scan 
to pay”-app gekoppel wat op jou selfoon 
afgelaai word om die QR-simbool te kan 
skandeer.  

LIEFDEGAWES VIR BARMHARTIGHEID 
(DIAKONIE) 
Hierdie QR-simboolkode is gekoppel aan die 
Diakonie se rekening en slegs bydraes vir 
Barmhartigheid/Kollekte 
kan daarmee gemaak 
word - geen ander 
betalings aan die 
Diakonie of kerkraad nie.  
 
 
 
 
 

 
KERKRAAD: ZAPPER – QR KODE 
(OUDERLINGE) 

Hierdie QR-simboolkode is gekoppel aan die 
Kerkraad se 
rekening. Alle 
maandelikse 
dankoffers, ramings 
of donasies vir 
projekte kan in 
hierdie rekening 
gedoen word. 

 
 

SUSTERS: “SCAN TO PAY”–  

FNB QR-KODE 

Slegs vir elektroniese 
inbetalings aan die 
Susters. Dui asb. net 
vir ons aan waarvoor jy 
bydra: Jaarlikse 
sustersbydrae / 
Blikkies-warmharte / 
Kansa / Donasies. 

 
 

 

 
 
 
 
 

BANKBESONDERHEDE 
 

Geref. Kerk Potchefstroom-Oos (Kerkraad) 
ABSA, Tjekrek: 670 340 066 
 

Diakonie 
ABSA, Tjekrek: 670 280 160 
 

Susters 
FNB, Tjekrek: 631 043 29130 

 
 

KONTAKBESONDERHEDE 
 
Ds. Piet:    082 779 1237    
Hulpdiens: Ds. Pieter vd Walt – 082 851 3637 
                  Ds. Daan Bakker - 082 829 8456 
Kerkkantoor: Adele – 067 713 2332 
Koster: Dawie v Zyl –  082 774 7936 

 

 
BAIE DANKIE AAN ONS BORG DIE 

WEEK! 

SUSTERS
P S A L M  4 6 : 5 .

“G O D  I S  I N  H A A R  M I D D E ,  S Y  S A L  N I E  W A N K E L  N I E .  G O D  S A L  H A A R  H E L P  W A N N E E R  
D I E  O G G E N D  A A N B R E E K . ”

 

 

 

TEESKINK-GELEENTHEID 
 

Tee, koffie en sap word vandag na die oggenddiens in die Skuur bedien. 
  

Baie dankie aan groepsusters en hul groepe wat vandag hiermee help: 
 

Christelle Vorster en groep 2, Marietjie Riekert en groep 11, asook Anelle Venter en groep 29. 
 
 

SUSTERSBYDRAE 
 

Die susters se fondse word uit elke suster se vrywillige bydrae (R150 per jaar) verkry, asook uit die fondse  
wat tydens fondsinsamelingsgeleenthede geïn word. Hierdie geld word gebruik om 
na minderbevoorregtes uit te reik en daar word jaarliks aan verskillende 
verdienstelike instansies, donasies gegee. 
  

Daar is koevertjies vir hierdie bydraes in die voorportaal van die kerk (in die 
poshokkies) beskikbaar. Die suster wat nie eenmalig kan bydra nie, het dan die 
geleentheid om elke maand ‘n geldjie in haar koevert weg te sit en later deur die jaar in te handig. Dankie 
vir die susters wat op gereelde basis ‘n bydrae vir hierdie werk gee. 
 

BANKBESONDERHEDE:  FNB, Tjekrek: 631 043 29130 
 

 

BLIKKIES-WARMHARTE   (WARM-HARTE WERK WONDERS)  
 

Die doel van die blikkies (wat jy in die voorportaal van die kerk kan kry) is dat almal hulle lastige 
kleingeld in ‘n blikkie sal gooi en die vol blikkie dan in die voorportaal van die kerk sal neersit.  
Die geld word gebruik om blomme of iets toepaslik aan te koop vir iemand wat deur 
beproewing gaan. Bring gerus daardie kleingeld wat julle opgegaar het, vir hierdie fonds. 
Baie dankie vir julle getroue bydraes! 

 

 

KWARTAALPROGRAM 

 

 

 

TWEEDE KWARTAAL 

DATUM DAG TYD WIE WAT 

7 Junie Sondag 18:00 Blok A Ouderlingverversings 

21 Junie Sondag 12:00 Blok D Nagmaalete 

NAGMAALETE: 21 JUNIE 

 

 

 

 

 

 

 

 

 

 

 

 

 

 

 

 

 

 

 

 

 

Ons nooi u graag na die Nagmaalete Sondag, 
21 Junie 2026.  

Bespreek by die skakel of op die lys in die Skuur.  
https://forms.gle/neXam1tDxscwJgQx6 

 


